
ҚАЗАҚСТАНДАҒЫ ТУРИЗМНІҢ ДАМУ ЖАҒДАЙЫ МЕН
ТЕНДЕНЦИЯЛАРЫ

Асылбекқызы Г.,  Мұхтарова Ж.

Қазақстан Республикасының Президенті Н. Ә. Назарбаев 2005 жылғы
«Қазақстан экономикалық, әлеуметтік және саяси жедел жаңару жолында» атты
Жолдауында: «...біздің қолымызда нарықтық туризм, мұнай-газ машиналарын
жасау, тамақ және тоқыма өнеркәсібі, көлік-логистикалық қызмет көрсету,
металлургия және құрылыс материалдары сияқты салаларда кемінде 5-7
кластерін жасау мен дамытудың жоспары болуы керек. Ел экономикасының
шикізаттық емес салалардағы ұзақ мерзімдік мамандануын, міне, солар
айқындайтын болады...», - деп атап көрсеткен болатын.

Туризм Қазақстан экономикасындағы қарқынды салалардың бірі,
Халықаралық сарапшылардың пікірінше, бүгінгі күні туризм әлемдік
экономикадағы қарқыны төмендемейтін саланы біріне жатады. Туризм көп
елдерде жалпы ішкі өнімнің қалыптасуына, қосымша жұмыс орнын құруға және
сыртқы сауда балансының белсенділігіне ықпал етеді. Соңғы жылдары туризм
әлемдегі ең табысты бизнестің бірі. Туризмнің маңызы жылдан-жылға өсуде,
оның халықаралық байланыста және валюталық түсім көз ретінде маңызы
артуда. Елдердің шикізат көзі азайтылады, ал туристік индустрия қалпына
келетін ресурстармен жұмыс істеген. Туризмнің басқа да салаларға тигізетін
әсері мол, оның 32 салаға жанама ыкпалы бар (турфирмалар, көлік түрлері,
мейманхана кешендері, демалыс үйлері, санаториялар, ұлттық парктер,
тамақтану сферасы, т.б.). Бұл дегеніміз -әлемдік өндірісте әр 9 адамның жұмыс
орны деуге болады.

Туризмнің осы күнге дейінгі даму бағыттарында бірнеше қиындықтар мен
кедергілер орын алды.  Бірқатар кедергілерден соң Қазақстан үлкен туристік
биржаларға қатысты. Қазақстан Республикасы туризмнің басқа алып шахарларда
бәсекеге түсе алатын және рентабельді туризм индустриясын дамытуға толық
мүмкіншілігі бар.Оған әсер ететін факторлар:

 еліміздің қолайлы геосаяси жағдайы. Батыс пен Шығыс
аралығындағы халықаралық туристік және коммерциялық ағымдардың
өсуі;

 саяси тұрақтылық, демократиялық қайта құру, экономикалық
реформаның өтуі және инвестициялық ахуалдың тұрақтылығы мен
ашықтығы;

 еліміздің тарихи- мәдениет мұрасының ерекшелігі;
 мұсылман, христиан, будда ескерткіштерінің болуы;



 Қазақстанның көп мәдениеттілігі, музей, мәдениет
ошақтарының, фольклорлы- этнографиялық және ұлттық кәсіпқой
өнерпаздардың көп болуы;

 Туристік-рекреациялық аймақтардың болуы, табиғи
ландшафтар, өсімдік, жануарлар дүниесінің ерекшелігі, экзотикалық тур,
балық аулау, аң аулау, өсімдіктер жинау т.б.;

 бос еңбек ресурстарының болуы (мамандар).
Соңғы он жылда туризм мықты дербес индустрияға айналды.

Дүниежүзілік Туристік Ұйымның мәліметтері бойынша туризм әлемнің
өндірістік-сервистік нарық айналымының 10 пайызын қамтамасыз етеді. Туризм
сферасына әлемдік ұлттық жиынтық өнімнің 6%, әлемдік инвестицияның 7%, әр
16-шы жұмыс орны, әлемдік тұтынушы шығындарының 11%, барлық салық
түсімінің 5% келеді. Бұл сандар туризм индустриясының экономикаға тікелей
әсерін көрсетеді.

Қазақстан Республикасы Үкіметі еліміздің туристік қызметі бағытындағы
шараларын дамыту жолында Қазақстан Республикасы туристік индустриясының
перспективалы бағыттарын дамыту жөніндегі 2010 - 2014 жылдарға арналған
бағдарламаны бекітті. Бағдарламаның міндеті бәсекеге қабілетті туристік өнімді
қалыптастыру; Қазақстанның туристік маркетингтік стратегиясын
қалыптастыру; Туристік индустрияның кадрлық әлеуетін дамыту; Астана
қаласында ЭКСПО – 2017 халықаралық мамандандырылған көрмесін
ұйымдастыруды және өткізуді ескере отырып, туризм саласын дамыту
жөніндегі шаралар кешенін іске асыру болып табылады. Бағдарлама арқасында
Қазақстанның Мадридтегі, Берлиндегі, Пекиндегі, Сеулдегі, Токиодағы және
Лондондағы ең ірі халықаралық туристік көрмелерге қатысуы қамтамасыз етілді.

Экономиканың дамуының басым секторларының бірі ретінде туристік
индустрияның дамуы саналады.Төмендегі 1-кестеде Қазақстан туристік
индустриясының дамуы көрсетілген.

1-кесте Қазақстандағы туристік индустриясының көрсеткіштері
2007 жыл 2008 жыл 2009 жыл 2010 жыл 2011ж

ыл

Туристік
фирмалар
саны, бірлік

1 007 1 163 1 203 1 252 1 567

Барлық қызмет
көрсетілгені,
адам

541 930 473 947 347 413 459 337 601 521



Соның ішінде:

келу туризмі

шығу туризмі

ішкі туризм

62 117

286 691

193 122

37 937

261 070

174 940

31 246

193 951

122 216

39 640

261 709

157 988

36 096

375 923

189 502

Негізгі көрсеткіштердің дамуы әлемдік экономикадағы жағдайлармен
түсіндіріледі.

Туризмнің жылдам және тұрақты өсуін, қоршаған ортаға мықты әсерін,
экономиканың барлық секторлары мен қоғамның жақсы тұрмыстық жағдайын
назарға ала отырып Үкімет Қазақстанның ұзақ мерзімді даму бағдарламасында
туристік саланы басым сипатқа ие сала етіп анықтады. Бұл тұжырымдама туризм
саласындағы мемлекеттік саясат толықтай құрастыруды, Қазақстандағы туризм
саласында қазіргі заманғы бәсекеге қабілетті құқықтық, ұйымдастырушылық
және экономикалық негізді қалыптастыруды болжайды.


